
  Comezou forte o novo mandato municipal en
Gondomar. Sen asumir que xa non dispón de maioría,
o Alcalde pretendeu continuar na liña de “ordeno e
mando”: imposicións, manipulación, negación da
democracia e man dura.

  No pleno de organización quixo restarlle
competencias ao pleno, ter voto de calidade nas
comisións informativas e deixar parte da corporación
municipal fóra das mancomunidades. As emendas da
oposición, en parte a iniciativa do BNG, botaron abaixo
coa súa maioría as propostas do Alcalde e fixérono
perder o control. Entre ameazas e interrompendo as
quendas de palabra das concelleiras, seguiu
mostrando o mesmo talante desprezativo e faltón do
mandato anterior e a súa incapacidade para o diálogo,
mesmo estando agora en minoría.

     Aínda que xa pasaron varios meses dos dous
procesos electorais deste ano, desde o BNG de
Gondomar queremos reiterar ás persoas que nos
votaron o noso agradecemento polo apoio recibido
nesas convocatorias. 

        A confianza depositada en nós incrementouse nun
80% respecto das anteriores eleccións municipais,
cunha mensaxe moi clara do electorado: non quere
maiorías absolutas e reclama máis diálogo, e iso é o
que esiximos desde o BNG. Malia non ter aumentado a
representación, o noso voto no Pleno será
determinante para avanzar nas mudanzas que
Gondomar precisa. Sempre ao voso dispor, seguimos a
traballar en permanente contacto coa veciñanza,
parroquia a parroquia.

O BNG impide tamén a falcatruada
salarial do Alcalde

Acto fin de campaña municipais 2023

    Este proceder pouco transparente e antidemocrático
deixou en evidencia que as negociacións previas mantidas
co BNG, lonxe de pretender compromisos en asuntos
fundamentais para a veciñanza, tiñan o único obxectivo de
garantir as nóminas para el e o seu grupo, mantendo a
situación anterior na que dispuña de maioría na
Corporación.

   Foi un decreto abusivo, corrixido posteriormente a
iniciativa da maioría da corporación, que estabeleceu un
criterio máis acorde a un grupo de goberno en minoría,
pasando dun gasto decretado de 194.000€ aos 100.000€
anuais aprobados polo pleno.

O voto ao BNG incrementouse nun 80%.
Grazas!

Perda da maioría absoluta, deriva
ditatorial do goberno

     Foi ben comentada nos medios e na rúa a decisión
do alcalde de asignar por decreto os soldos e
dedicacións exclusivas do grupo de goberno, para
evitar unha segura derrota no pleno municipal.

Protesta no pleno de organización

Candidatura Municipais 2023

       Fiel ao seu compromiso coa loita contra a violencia
machista, o BNG de Gondomar presentou unha moción para
esixir, entre outras cuestións urxentes, que o goberno
municipal convoque a Mesa Local de Coordinación contra a
Violencia de Xénero, que non se reúne dende decembro de
2021, e mais a dotación dun orzamento suficiente e
específico para a Área de Igualdade que posibilite o
desenvolvemento de todas as accións contempladas no
vixente Plan de Igualdade entre mulleres e homes. 

        Grazas ás reiteradas demandas do BNG, o goberno de
Ferreira convocou finalmente o Consello Municipal da
Muller e enviou a proposta do novo Plan de Igualdade. O
BNG presentou un bo número de emendas para a mellora
desta proposta, como, por exemplo, esixirlle á Xunta de
Galiza a ampliación do CIM ou realizar campañas de
educación sexual para mozas e mozos. 

O BNG esixe actuacións urxentes da
Xunta para evitar novas inundacións

en Gondomar

A violencia que non cesa 

O BNG recada o apoio maioritario
do Pleno á moción polo 25N Día

Internacional contra a violencia
machista

      Os informes da Fiscalía amosan un grave aumento
dos casos de violencia contra as mulleres e un
incremento especialmente preocupante entre a mocidade,
cun elevado número de agresións sexuais e violacións en
grupo por parte de mozos. Deste aumento teñen moita
culpa as actitudes de banalización e mesmo
negacionismo da violencia machista por parte, sobre todo,
da extrema dereita española. Neste contexto, urxe que as
institucións manifesten un compromiso político e
orzamentario firme que vaia máis alá dos discursos
baleiros de contido que exhiben cada 25 de novembro. 

     Diante da pasividade do goberno local, cuxa prioridade
son os proxectos estrela e os salarios excesivos, a
iniciativa política e a insistencia do BNG de Gondomar
obrigou ao alcalde a pór na axenda o debate de temas
importantes para o concello. Entre eles, a subministración
da auga en Vilaza, cun servizo en precario desde 2015, ou
a elaboración dun protocolo de actuación ante o risco de
inundacións, solicitude realizada con anterioridade ás
enchentes de outubro, en previsión de entrar na época de
chuvias e revivir situacións como as do Nadal pasado. Os
debates propiciados polo BNG sobre ambos os dous
temas están a ser determinantes para a súa resolución.

Diante da inacción do goberno,
o BNG marca as prioridades

   En decembro de 2022, logo das graves inundacións, o
BNG, ademáis de demandar a rápida implementación de
medidas que paliansen as súas consecuencias, impulsou o
debate e aprobación dunha serie de medidas para reducir
os danos das posíbeis novas enchentes. Medida que foi
aprobada en xaneiro deste mesmo ano pero que desde esa
data, aínda non se movera nada. 

     No pasado mes de outubro, vendo Gondomar novamente
asolagado e diante da inacción e as acusacións cruzadas
entre o PP da Xunta e o PSOE do Concello, o BNG convocou
unha concentración na Paradela en demanda de solucións
reais e inmediatas contra as inundacións por parte dos
gobernos local e galego.

     Froito da nosa iniciativa política parece que algo comeza
a moverse, mais moi lentamente. Seguiremos demandando
as accións necesarias e pertinentes para evitar que se
produzcan máis danos e situacións de risco. 

o Goberno galego remate coas deficiencias na
atención primaria no Centro de Saúde de
Gondomar, onde a falta de persoal facultativo e
sanitario, por non cubrir a Xunta as baixas,
vacacións ou xubilacións, está a provocar un grave
deterioro na atención sanitaria na localidade.

o Goberno galego introduza emendas aos
orzamentos da Xunta do 2024 por un importe 3M€
para dotar a Gondomar de máis e mellores:

Propostas
doacordo

Reordear o tráfico
nas Rúas Pereiras e

Emigrante

Subida do tráfico
por Manuel Losada

Crear prazas de
aparcadoiro previo
ao inicio das obras

Aparcamento
regulado con disco

horario

Carriños da
compra

municipais

Minimizar os
danos  ao pequeno

comercio

“Desde o BNG
esixirase do

Goberno local o
cumprimento
estrito do

acordo e farase
seguimento para

que esas
melloras se
materialicen”

    En abril de 2023, o alcalde Paco Ferreira, daquela con
maioría absoluta, convocou e aprobou, nun pleno
extraordinario e urxente, o proxecto de reforma da
Alameda. Sen tempo para que a corporación municipal
puidese estudalo e sen poñelo en común co comercio e
a veciñanza afectada. Tras as eleccións, ao quedar en
minoría, non lle foi tan doado aprobar a adxudicación
da obra. Así, no pleno de outubro e por iniciativa do
BNG, viuse obrigado pola corporación municipal a
retirar ese punto. 

      Esta proposta xorde diante da inseguridade que
producía o descoñecemento do que realmente se ía votar
no pleno, porque mentres o alcalde dicía unha cousa, no
proxecto figuraba outra, como a eliminación do tráfico
rodado pola rúa Manuel Losada. 

  O BNG logo do falado na asemblea aberta, do expresado
polos redactores do proxecto, do debatido no pleno de
outubro e nas posteriores reunións da xunta de portavoces,
decidiu trasladar ao goberno local unha proposta de
melloras no proceso de humanización da Praza da
Alameda. En base a esas melloras, recollidas nun decálogo
asinado polo Alcalde, acordouse a abstención do Bloque no
Pleno municipal.

O BNG mellora coas súas propostas
o proceso de humanización da

Praza Manuel Alonso

o Goberno local, en colaboración coa Entidade
Local Menor, dote de servizos de alumeado,
saneamento, pavimentación e recollida de pluviais
ao barrio do Camiño Branco en Morgadáns,
abandonado desde hai décadas.

  Coa nosa acción política nas institucións tamén
presentamos iniciativas para demandar que: 

A acción
municipal
coa nosa
voceira!

• Servizos: comedor no CRA Antía Cal, máis prazas
públicas de escola infantil (0-3anos) e un centro de

día público, máis medios e cadro de persoal para
Centro de Saúde e CIM, melloras nos centros

educativos. 
• Infraestruturas: sendas peonís nas estradas

Vincios-Couso e Vincios-Nigrán; ampliar a
rede de saneamento e a depuradora,
actuacións para paliar os efectos das

enchentes en Mañufe. 

Camiño Branco

Centro de Saúde

gondomar@bng.gal

Ana Pontón

616 96 40 27 gondomar.bng.gal

@bnggondomar

Contacta co BNG!

E en poucos meses, Galiza vai ter que escoller entre un
goberno de Rueda ou un goberno de Ana Pontón.

  Certo, vai ser unha escolla entre dous modelos. O
modelo do PP xa o coñecemos: dicir si ao que ordene
Madrid e gobernar para que Ence ou Iberdrola aumenten
beneficios a costa do espolio de Galiza. Nós queremos
unha Galiza forte e con futuro. Queremos unha Galiza con
industria, con emprego de calidade, cunha Xunta que faga
valer os intereses do noso país. É o momento de crear
unha grande onda de cambio, ao redor do BNG, para abrir
un tempo novo que faga avanzar Galiza.

"É o momento do cambio
galego, de facer que o

BNG goberne a Xunta de
Galiza” 

Como valora o BNG o actual momento político e social?
    
     Con moita esperanza. No BNG vimos de negociar e de
asinar co PSOE un acordo de investidura moi favorábel
para a sociedade galega. Conseguimos para Galiza tren
de proximidade, rebaixas na AP9 e A53, transferencia de
competencias, defensa do autogoberno... Mentres Rueda
vai a Madrid para recibir consignas da xunta directiva do
PP, nós imos para mellorar a vida dos galegos e das
galegas. Por outra banda estamos ás portas dunhas
eleccións Galegas que son unha oportunidade histórica. É
perfectamente posíbel sacar ao PP da Xunta. Temos o
reto de facer realidade o cambio galego e conseguir que a
Xunta de Galiza estea liderada polo BNG.

Portavoz Nacional do BNG

@bnggondomar4810

A nivel social a crise de prezos segue causando
estragos...
   
    Certo, si. A cesta da compra, a vivenda, a precariedade
laboral, a sanidade.. son os temas que máis preocupan
aos galegos e galegas neste momento. Galiza é un país
rico en recursos, pero a Xunta do PP goberna en favor das
grandes empresas amigas, non en beneficio do
desenvolvemento económico e da calidade de vida do
noso país. Precisamos poñer os recursos galegos ao
servizo da sociedade galega, para garantir bos servizos
públicos e crear emprego de calidade. Hai que poñer fin
ao espolio económico de Galiza, dos que a invasión eólica
é un exemplo.

@bng_gondomar


